
प्रेस टीप: iFOREST च्या स्मॉग टेल्स कॅम्पेन मध्ये नागपूर च्या प्रदूषण स्थितीचा खुलासा   

‘स्मॉग टेल्स: जाणून घ्या 'तुमचे शहर आणि तुमचा श्वास ' ही पर्यावरण-संशोधन संस्था iFOREST यांची वायू प्रदूषणावरील मोहीम आहे. सध्या सुरू असलेली ही माहिती मोहिम भारतातील लहान शहरांना त्रस्त करणाऱ्या वायू प्रदूषणाकडे लक्ष वेधते आणि सामूहिक कृतीचे आवाहन करते.
मोहिमेचा पर्व १ वर्ष २०२४ मध्ये सुरू झाले आणि त्यामध्ये उत्तर भारतातील पाटणा, गुवाहाटी, मेरठ, बद्दी आणि चंदीगड यांसारख्या वेगाने विकसित होणाऱ्या शहरांचा समावेश केला गेला . यावर्षीच्या पर्व २ मध्ये आम्ही महाराष्ट्रातील वेगाने वाढणाऱ्या शहरांवर, म्हणजे ठाणे, अमरावती, नागपूर, औरंगाबाद आणि भिवंडी या शहरांवर लक्ष केंद्रित केले आहे .

मुख्य निष्कर्ष:
1. मॉनिटरिंग स्टेशन कव्हरेज: 

नागपूर शहरात चार कंटिन्युअस एम्बियंट एअर क्वालिटी मॉनिटरिंग स्टेशन्स (CAAQMS) आहेत जे बहुतेक शहराच्या पश्चिम भागात आणि एक स्टेशन पूर्व भागात आहेत. शहराच्या उत्तर आणि दक्षिण भागात CAAQMS उपलब्ध नाही.

2. कणिक पदार्थांची उच्च पातळी:

राम नगर, अंबाझरी, महाल आणि जीपीओ सिव्हिल लाइन्स या चारही स्थानकांमध्ये राष्ट्रीय वातावरणीय वायु गुणवत्ता मानकांपेक्षा (NAAQS) कणिक पदार्थांची पातळी  जास्त आहेत. वार्षिक PM10 ची सरासरी ८८  आणि ९८ च्या दरम्यान , तर PM2.५ ची पातळी  ४७ ते ५० च्या दरम्यान आढळून आली. अंबाझरी आणि महालमध्ये सर्वाधिक PM10 सांद्रता नोंदवली जाते, जी  ९८ µg/m³ च्या जवळपास आहे

3. प्रदूषणाची उच्च पातळी असलेले तास:

PM10 चे प्रमाण सकाळी तुलनेने कमी राहते, नंतर दिवसभरात वाढ होऊन  रात्री ९ च्या सुमारास १२० µg/m³ वर पोहोचते. PM2.5 मध्ये अश्याच प्रकारे  संध्याकाळी लक्षणीय वाढ आढळून येत. NO₂ चे प्रमाण  दिवसा मध्यम राहते आणि वाहनांच्या अवाजवी मुळे संध्याकाळी ८ च्या सुमारास वेगाने वाढल्याचे आढळते. SO₂ चे प्रमाण कमी आणि स्थिर आढळून येते . थोडक्यात, पहाटे आणि संध्याकाळी उशिरा  प्रदूषणात उचांकी वाढ आढळून येते

4. हंगामी प्रवाह आणि स्त्रोत: 

नोव्हेंबर ते फेब्रुवारी हे हिवाळी महिने सर्वाधिक प्रदूषित असतात. PM2.5 आणि PM10 दोन्हीमध्ये तीव्र वाढ आढळून येते वार्षिक सरासरीपेक्षा PM2.5 मध्ये ३४% वाढ होते तर स्थिर हवा आणि जास्त उत्सर्जनामुळे या काळात नॉ२ चे देखील प्रमाण हि वाढलेले आढळते. मार्च ते मे महिन्यामध्ये जोरदार वारे आणि हवेचे चांगले मिश्रण हवेतील कणांची  पातळी कमी ठेवतात आणि आणि वायू प्रमाण मध्यम प्रमाणात आढळते.  जून ते ऑगस्ट हा पावसाळ्याचा काळ सर्वात स्वच्छ असतो. सातत्यपूर्ण पावसामुळे वार्षिक सरासरीपेक्षा PM2.5 चे प्रमाण ५६% च्या हि खाली येते  आणि PM10 आणि SO2 यांचीही नीचांकी पातळी आढळून येते.

5. माहितीचा प्रवाह आणि गुणवत्ता: 

नागपूरच्या चार माहिती संकलन स्थानकांमधील माहिती हि असमान आहे. फक्त एका स्थानकामध्ये २०२० आसुसून ची माहिती उपलब्ध आहे पण त्या मधेही कमीत कमी आवश्यक दिवसांची माहित जी महिनेवारी माहित संकलनासाठी गरजेची आहे ती उपलब्ध नाही. इतर स्थानकांमध्ये जुलै २०२३ पासून ते सप्टेंबर २०२५ पर्यंत ची माहिती उपलध आहे.
वर्ष २०२४ मध्ये, बहुतेक स्थानकामध्ये माहिती उपलब्ध आहे तथापि राम नगर स्थानकामध्ये  मार्च, एप्रिल आणि मे महिन्याची कोणताही कोणतीही माहिती उपलब्ध नाही.ज्या मुळे मासिक प्रदूषण पातळीचा अंदाज लावणे अशक्य होते.

या विसंगतींमुळे, दीर्घकालीन कल विश्लेषण करणे शक्य होत नाही. माहिती महिना निहाय आणि अंतर-स्थानक प्रकारचेअल्प मुदतीचे मूल्यांकन करण्यासाठी अनुरूप असून दीर्घ मुदतीचे वार्षिक विश्लेषण कठीण होते
रामनगर - २०२४  साठी  उपलब्ध माहिती

पटलावरील तज्ज्ञांची मते

धनुश्री (उपप्रादेशिक अधिकारी, महाराष्ट्र प्रदूषण नियंत्रण मंडळ)

औद्योगिक क्षेत्रे बहुतेक शहरच्या परिघावर आहेत आणि इमारती आणि मेट्रो कामांसारख्या बांधकाम क्रियाकलापांच्या तुलनेत ते प्रमुख प्रदूषण स्रोत नाहीत. बांधकाम नियम कडक करण्यात आले आहेत — ओल्या हिरव्या जाळ्या, धुके-फॉगिंग अनिवार्य करून उल्लंघनपर कायदेशीर दंडासह बंधनकारक करण्यात आले आहे; मार्गदर्शक तत्त्वांचे उल्लंघन करणाऱ्या आरएमसी प्लांटला गेल्या वर्षी ५०  नोटिसा बजावण्यात आल्या आहेत. आरएमसी प्लांट्स पूर्णपणे कव्हर करण्यापासून ते SO₂ कमी करण्यासाठी पॉवर प्लांट्समध्ये डिसल्फरायझेशन अनिवार्य आणि  उचंकी प्रदूषण वेळी  GRAP सक्रिय करण्या पर्यंत क्षेत्र-व्यापी नियंत्रणे मजबूत केली जात आहेत.

भगवान केसभट (संस्थापक, वातावरण)
खोराडी आणि खापरखेडा हे चिंतेचे प्रमुख क्षेत्र असून, नागपूर हे वायू प्रदूषणाचे प्रमुख ठिकाण आहे; औद्योगिक भाग शहराच्या हवेच्या गुणवत्तेवर देखील परिणाम करतात.
उच्च प्रदूषण हंगामात, विशेषतः हिवाळा मध्ये स्वराज्य संस्था, राज्य स्तरीय संस्था,  औद्योगिक निर्माते आणि औद्योगिक संघटनांचे समर्थन महत्वाचे आहे. एक न्याय्य संक्रमण आवश्यक आहे जे शाश्वत प्रगतीसाठी उद्योगांना स्वच्छ इंधन पुरवठा करेल आणि शाश्वत  वाहतुकीच्या पद्धतींमध्ये सुधार करणे. उत्पादक आणि औद्योगिक संघटनांनी हिवाळ्याच्या हंगामात हाय अलर्ट असणे आवश्यक आहे.

वेद घुळघुले (ज्येष्ठ पत्रकार, टाईम्स ऑफ इंडिया, नागपूर)

नागपूरसारख्या टियर २ शहरात, जेथे पायाभूत सुविधा आणि विकास मोठ्या वेगाने सुरू आहे, धूळ एक मोठा प्रश्न म्हणून समोर येत आहे. कचरा जाळणे याचे या प्रदूषण क्रियेमध्ये मोठे योगदान आहे. वाढत्या प्रशासकीय मनुष्यबळामुळे रहिवाश्यापर्यंत पोहोचले जाऊ शकते, अधिक तक्रारींना प्रोत्साहन मिळू शकते आणि जलद, अधिक प्रभावी कार्यवाही सक्षम होऊ शकते. सरकारी योजना या नागरिकांसाठी आर्थिक दृष्ट्या तर फायद्याच्या आहेतच, त्याच बरोबर त्या योजना या वातवरण संवर्धनासाठी आवश्यक आहेत, हे जनमानसात पटवून देणे गरजेचे आहे 
चिंताजनक बातम्या आणि माहिती हि सक्रिय पाने काम करतात . जेव्हा आपण म्हणतो की नागपूरचा AQI WHO मानकांच्या ९ पट आहे किंवा या अनेक कंत्राटदारांना प्रदूषणाच्या नियमांचे पालन न केल्यामुळे परिणामांना सामोरे जावे लागते, तेव्हा याकडे नागरिकांचे आणि बाकीच्या घटकांचे लक्ष वेधले जाते. वातावरणीय अभ्यास हा अतिरिक्त विषय न ठेवता  तो शैक्षणिक क्षेत्रातील अविभाज्य भाग असावा.
 
